
	ELKARTEEN ARAUBIDE JURIDIKOA ARAUDI INDARDUNERA EGOKITU BEHARRA DELA-ETA



Estatutuak egokitu BEHAR dituzten elkarteak
1. Elkarte bat 1/2002 Lege Organikoak indarra hartu baino lehenago inskribatu bazen dagokion erregistroan, lege berri honi lotuta geldituko da nahiz eta bere nortasun juridikoari eutsi, baina estatutuak egokitu beharko ditu (lehenbiziko xedapen iragankorra).
2. Horretarako, eta, Batzar Orokor Bereziaren akordio bidez, elkarte horiek egokitzapena onartu, eta honakoa erabakiko dute: beharrezkoa ote den estatutuak aldatzea, edo ez den beharrezkoa 1/2002 Lege Organikoaren xedapenen araberakoak direlako.
3. Estatutuak egokitu behar badituzte, erregistroko tramitazioaren ondorioetarako, aktan eta ziurtagirian honakoak agertuko dira: 
· Bertaratutakoen quoruma eta bozketaren emaitza.
· Martxoaren 22ko 1/2002 Legera egokitzeko erabakia.
· Estatutuak aldatzeko erabakia, aldaketa erabatekoa izan edo partziala izan. Partziala bada, zer artikulu aldatu diren zehaztu beharra dago, eta bere erantzukizunpean adierazi, bestetik, estatutuen gainerako artikuluek -aldatu ez direnak- 1/2002 Lege Organikoaren 7. artikuluan ezarritako betebehar guztiak betetzen dituztela. Horrela, lege horretara egokitutzat hartuko dira.

· Zuzendaritza Taldearen osaera, aldaketarik izan badu aurretik inskribatuta zegoenaren aldean. Datu hauek jarriko dira ezinbestean: 
a) Pertsona fisikoak badira: izena, deiturak, helbidea eta nazionalitatea; 
b) Pertsona juridikoak badira: elkartearen izena, eta haren ordezkari gisa arituko diren pertsona fisikoak identifikatzeko datuak; 
c) Bi kasuetan, Zuzendaritza Taldean bakoitzak zer kargu duen, zer egunetan izendatu zuten, errebokazioaren edo kargu-uztearen data, taldetik ateratzen  direnen kasuan, titularren sinadura eta kargua uzten dutenena, halakorik badago, eta kide berrien NANaren edo NEAren kopia (edo baimen espresa, erregistroko inskripzioaz arduratzen den Administrazioak haien nortasun datuak egiaztatu ahal izan ditzan Datuak Egiaztatu eta Kontsultatzeko Zerbitzuen (SVCD) edo horien balio bereko sistemen bidez).
4. Egokitzapena inskribatu arte, elkarteek ezin izanen dute beste inolako dokumenturik inskribatu erregistroan.

